
My Pa (Buks van Tonder) was een van die stigterslede van die SA Huguenot  Beestelers Genootskap wat gedurende 2002 tot stand gekom het, met Mnr. Janna Botha wat verkies was as die eerste President.
Die kern kudde van hierdie Stoetery is afkomstig vanuit die “Croc Ranch” Huguenot kudde te Nelspruit. Die nageslag  waarmee ek boer het diere met besondere eienskappe opgelewer, o.a. kuddevaars soos V 132 en V 138.

Die Stoetery het intussen verskuif van die Ellisras omgewing gedurende 2004 na 10 km. buite  Roedtan in die Limpopo Provinsie en bestaan uit 415 gerigistreerde vroulike diere en 18 stoet bulle. 
Die is ŉ geslote kudde  vry van geslag siektes. BM en TB word een keer per jaar getoets. Skedewas en vrugbaarheid op die bulle word voor en na elke dekseisoen gedoen.
ŉ Gemiddelde kalf persentasie van 90%  plus word vir ŉ  lang tydperk gehandhaaf.

Gemiddelde speenmassa (manlik en vroulik) gedurende 2013 was 265 kg. ŉ Massa toename van 1,1 kg per dag sonder kruipvoeding  oor ŉ tydperk van 210 dae. (7 maande).
Roedtan is bekend as dié  area met strawwe hartwater, rooiwater en galsiekte veld – diere pas dus in enige deel van SA met gemak aan.

Inentings programme wat alle heersende siektes insluit word gehandhaaf om verliese van minder as 2% jaarliks te verseker.
Geselekteerde bul kalwers word jaarliks onder strawwe “Veldbul toetse” onderwerp. Slegs bulle met  ŉ “GDT” van 1 kg. en meer per dag oor ŉ 90 dae periode onder moeilike omstandighede bly behoue in die kudde.
Kommersiёle kruisteling waar net Huguenot bulle gebruik word, is ook deel van die boerdery. In my geval vaar die Bonsmara en Zimbra kruisings besonder  goed en is in aanvraag by voerkrale. Gereelde navrae word ontvang vir van die uitsoek kruis verse waar daar nie in die vraag voorsien kan word nie.
As een van die aanvanklike vier “Stigterslede” van die Afrika Huguenot

Beestelersvereniging is ons volwaardige Stoettelers onder die beskêrming van die Namibiese Stoettelersvereniging wat Internasionale erkenning geniet.
 “BREEDPLAN” evaluasie program word gebruik wat ook Internasionaal erken word met die hoofkantoor wat in Australiё gesetel is.
